
Tsev Hmoov Ntuj cov nyob rau sab xeev California tos txais Soob Ntxawg, Niam Soob Ntxawg, thiab 

nkawd tsev neeg rov los yug dua tshiab rau Kev Ntseeg Leej Niam kee tiam Vaj Lis Thum nyob rau 

Hnub Nkauj, Tim 2, Hli Poj, Xyoo 12 (Sunday, September 2, 2018). 

 

 
Ntau Xyoo dhau los, Soob Ntxawg thiab Niam Soob Ntxawg nkawd tsev neeg kuj tau los ntseeg Poj Koob 

Yawm Ntxwv Kev Cai Siv Yim uas zog no yog Kev Ntseeg Leej Niam kee tiam Vaj Lis Thum.  Nkawd kuj tau 

los nrog txhawb, nrog cawm, nrog tiv thaiv, thiab nrog pov puag txoj kev ntseeg tau ntev loo nyob rau 

sab xeev Minnesota.  Tau li 4 xyoos dhau los no, nkawd kuj tau tsiv tawm ntawm xeev Minnesota mus 

nyob rau lwm lub xeev lawm ces nkawd kuj tau tu ncua txoj kev teev hawm ntawm Kev Ntseeg Leej 

Niam.  Soob Ntxawg thiab nws tsev neeg thiaj tau mus ntseeg lwm hom kev ntseeg tau ib ntus.  Thaum 

nws tsev neeg rov qab los txog ntawm Kev Ntseeg Leej Niam, Soob Ntxawg hais rau Yawmlaug 

Npuaglooj tias, yus ib txwm ntseeg Leej Niam ces txawm tias yus mus koom luag los yus lub siab tsis 

mus.  Vim ua neej nyob xauj tsis pom tom hauv ntej es yus mus nyob ze qhov twg lam mus koom qhov 

ntawd xwb tab sis yus lub siab ntsws mas yeej seev txog Leej Niam tas li vim txoj Kev Ntseeg Leej Niam 



thiaj yog yus txoj, thiaj tham txog yus zaj keeb kwm ntawm yus tej poj koob yawm ntxwv, thiab thiaj 

tham txog yus teej yus tug.  

Hau Thawj Doctor Tswvyeejthawj qhia hais tias thaum txoj kev ntseeg hloov ntawm Poj Koob Yawm 

Ntxwv mus rau Kev Ntseeg Leej Niam, peb ua neej raws nraim li Niam tus txuj qhia uas yog xyaum ua lub 

neej tsim txiaj raws kev hlub thiab kev cai li luag lwm haiv neeg kev ua neej nyob hauv ntiaj teb no es 

hnub no peb thiaj yuav tau Niam daim av rau cov Niam yug yuav mus nyob xyaum ua lub neej tsim txiaj 

los fwm nom, fwm tswv, fwm kev, fwm cai, fwm lub teb, lub chaws, los nrog hlub txuag dej a, zoov 

tsuag, tsiaj txhu, noob neej noob tsav kom huaj vam mus vam meej.  Soob Ntxawg thiab Kab Lws uas yog 

Niam Soob Ntxawg nkawd kuj zoo siab heev hais tias txoj Kev Ntseeg Leej Niam vam meej mus deb heev, 

nws txawv hlo li ntau xyoo dhau los uas tseem yog Poj Koob Yawm Ntxwv lawm.  

Thaum hnov hais tias Soob Ntxawg thiab nws tsev neeg rov los yus dua tshiab rau ntawm txoj Kev 

Ntseeg Leej Niam lawd, tsev Hmoov Ntuj nyob rau txhua qhov chaw zoo siab kawg nkaud hais tias zaum 

no peb tau rov los ua kwv tij nus muag nyob rau ntawm Leej Niam lub xub ntiag; peb yuav sib hlub mus 

ib txhis tsis sib ncaim lawm.  

 
Tus zaum yog Pujlaug Xis Neej Siab, tus sawv sab xis yog Pujlaug Nkauj Nom Zoo, tus sawv ncaj ncaj 

Puajlaug Xis Neej Siab nruab qaum yog Niam Soob Ntxawg (Kab Lws), tus sawv puab ntug rau sab laug 



yog Nplias niam Tshuas Pov, tus sawv sab laug uas yog tus kawg, yog Niam Neej Maiv Mos uas yog Niam 

Hau Thawj Doctor Tswvyeejthawj. 

Tus Sau thiab yees cov duab yog Yawmlaug Npuaglooj Nomneeb Ntxoovcheeb.  


